
Тема: Сузык авазлар (кабатлау)
     Максат:  1) укучыларның белем – күнекмәләрен тикшерү; 
                      2) белемнәрне ныгыту; 
                      3) татар телен өйрәнүгә омтылыш тәрбияләү.
    Дәрес тибы: гомумиләштереп кабатлау.
    Метод: уен – дәрес.
    Материал: А.Х. Нуриева, Р.Х.ягъфәрова. Татар теле. Рус урта гомуми мәктәбенең 5 нче сыйныфы өчен дәреслек (Рус телендә сөйләшүче балалар өчен). Мәгариф,2001.
    Җиһазлау: 1.Техник чаралар: компьютерда презентация, экран.
                          2.Биремнәр язылган карточкалар, тест.

Дәрес барышы.
        Бүген без алдагы дәресләрдә алган белемнәрне искә төшерербез. Шулай ук төрле сорау – биремнәрне башкарырбыз. Бергәләп сузык авазлар илендә сәяхәт итәрбез. Юлыбызны түбәндәге тукталышлар ярдәмендә алып барырбыз.(Һәр тукталышның исеме һәм биреме экранда бирелә).
1 нче тукталыш

Алфавит
   Әйдәгез, укучылар, алфавитны искә төшерик. 
· Рус алфавитында ничә хәреф бар?

· Татар алфавитында ничә хәреф бар?

· Нинди хәрефләр рус телендә юк?(укучы җавап биргәннән соң, экранда дөрес җавап чыга).
   Ә, Ө, Ү, Җ, Ң, Һ.
-  Укучылар, хәзер алфавитны берегез башлап җибәрә, икенчегез мин әйткәч дәвам итә. 
   Рәхмәт укучылар, сез алфавитны бик яхшы өйрәнгәнсез. Әйдәгез сәяхәтебезне дәвам итик.
2 нче тукталыш

Сузык авазлар
· Экранга игътибар белән карагыз. Бирелгән хәрефләр арасыннан сузык авазларны табып әйтегез. 
       а, в, о, ә, р, е, ү, у, җ, ө, з, ы, и, э, һ, ң.

· Татар телендә сузык авазлар нинди  ике төркемгә бүленә?

· Экранда бирелгән сузык авазларны калын һәм нечкә сузыкларга аерыгыз.

       [ә], [ү] ,[е], [у], [и], [а], [ы], [ө], [о], [э].
Хәзер белемнәрегезне тикшереп уен уйнап алабыз.
Уен тәртибе. Сүзләрне тыңлыйлар һәм нечкә әйтелә торган сүзләр булса, кызлар кул күтәрә. Калын әйтелә торган сүзләр булса, малайлар  кул күтәрә.

Дәфтәр, сүзлек, болыт, көндәлек, йолдыз, җәй, урман, агач, җылы, чәчәк, кош, рәхмәт.

    Дәреслек белән эш. 17 нче биттәге 4 нче күнегүне башкару. (күнегүдәге сүзләрне башта – эчтән, аннары кычкырып  укыйлар). 
Хәзер бераз ял итеп алыйк.

Физкультминут. “Бозык телефон” уены.

3 нче тукталыш

Хаталар 

Укучылар бу тукталышта сүзләрнең хаталарын төзәтергә кирәк. (Кагыйдәләрне искә төшерәләр, магнитлы тактада бирелгән сүзләрне укучылар чыгып төзәтәләр, дәфтәрләргә күчереп язалар)

болот           эссә

көзгө           кэше

эшчэ           тәрәзе

җылы         йолдоз

төлкө          рәхмет

4 нче тукталыш

Югалган хәрефләр 
     - Экранга игътибар белән карагыз. Нокталар урынына тиешле хәрефләрне куеп, сүзләрне   

дәфтәргә күчереп языгыз. Мәсәлән, к...л – кул . Кем тизрәк язып бетерә, шул кеше кул күтәрә һәм җиңүче була.
    К...з, к...ш, җ...й, с...т, к...р, б...т, б...з, м...й, к...н.

      (Укучыларның эшләре экранда күрсәтелгән дөрес җаваплар белән чагыштырылып       тикшерелә)
    Укучылар, сез һәрбер тукталышны уңышлы үттегез. Хәзер тагын бер кат белемнәребезне тикшереп, тест эшләп алыйк. 
    (укучыларга тестлар таратыла, эшләп бетергәннән соң, укучылар бер-берсенең эшләрен   экранда күрсәтелгән дөрес җаваплар белән чагыштырып тикшерәләр һәм билге куялар).
Тест 

1. Кайсы рәттә сузык авазлар күрсәтелгән?

1) [ а],  [у],   [ә],   [ү]
2) [ а],  [җ],  [у],   [ң]
3) [ ә],  [ү],   [җ],  [ө]
2. Кайсы рәттә нечкә сузык авазлар күрсәтелгән?

         1)    [у],  [а],  [ө],  [ә]
   2)    [ә],  [и],  [ү],  [о]
         3)    [ү],  [ә],  [ө],  [и]

     3. Кайсы аваз артык?

         1)    [у] 
   2)    [ә]  
         3)    [р]

         4)    [ү]
         5)    [ө]
     4. Хаталы сүзне табыгыз.

         1) чикләвек

         2) орлык

         3) тормош

         4) хәреф

         5) сөлге
     5. Калын сузык авазлар кергән сүзләрне күрсәтегез.

        1) мәктәпләр 

        2) агачлар 

        3) сүзлекләр

Йомгаклау.
Безнең сәяхәтебез ахырына якынлашты. Әйдәгез дәресебезгә йомгак ясыйк:

· бүген нинди теманы кабатладык?

· сезгә бүгенге дәрестә нәрсә ошады?

    Билгеләр кую.

Өйгә эш.  

Дәрестә язган сүзләр белән җөмләләр төзергә.
